
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» ՀՀ օրենքի  նախագծի վերաբերյալ
	

	1.«Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» ՀՀ օրենքի նախագծի Հավելվածի (այսուհետ՝ Ծրագիր) գլխագիրը նշված չէ:
	Ընդունվել է։

	2. Ծրագրի 1-ին գլխի 10-րդ պարբերությունում «Փաստաթղթի» բառն անհրաժեշտ է փոխարինել «Ծրագրի» բառով՝ քանի որ հիշյալ պարբերության մեջ նշված կարգավորումները վերաբերում են Ծրագրին: Բացի այդ, հիշյալ պարբերությունում «օրենքով հաստատված» բառերն անհրաժեշտ է փոխարինել «օրենքի» բառով, իսկ «2021-2026թթ» բառերը՝ «2021-2026 թվականների գործունեության միջոցառումների»  բառերով՝ նկատի ունենալով ՀՀ կառավարության 2021 թվականի նոյեմբերի 18-ի թիվ 1902-Լ որոշման պահանջները, ինչպես նաև «հակախտրականության վրա հիմնված» բառերն անհրաժեշտ է փոխարինել «առանց խտրականության» բառերով:
	Ընդունվել է։

	3.Ծրագրի 1-ին գլխի 11-րդ պարբերությունում «վերափոխման ռազմավարությունն» բառերից առաջ անհրաժեշտ է լրացնել «մինչև 2050թ.» բառերը՝ նկատի ունենալով «Հայաստանի մինչև 2050թ. վերափոխման ռազմավարության» վերնագիրը և Նախագծի ընդունման հիմնավորման «Կապը ռազմավարական փաստաթղթերի հետ» կետի դրույթները:
	Ընդունվել է։

	4. Ծրագրի 2-րդ գլխի 1-ին կետն անհրաժեշտ է խմբագրել՝ նկատի ունենալով «Կրթության մասին» օրենքի 8-րդ հոդվածը, համաձայն որի՝ Հայաստանի Հանրապետության կրթության համակարգը պետական կրթական չափորոշիչների, պետական հավատարմագրման չափանիշների, կրթության հաջորդականությունն ապահովող տարբեր մակարդակի և ուղղվածության կրթական ծրագրերի, ուսումնական հաստատությունների և կրթության կառավարման մարմինների փոխկապակցված ամբողջություն է:
	Ընդունվել է։

	5. Ծրագրի 2-րդ գլխի 3-րդ կետում նշված օրենքի վերնագիրն անհրաժեշտ է նշել չակերտների մեջ:
	Ընդունվել է։

	6. Ծրագրի 2-րդ գլխի 15-րդ կետն անհրաժեշտ է խմբագրել՝ նկատի ունենալով  «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջները, որոնց համաձայն նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը: Այդ առումով առաջարկում ենք «ՄԿՈՒ» հապավումը գործածելուց առաջ նախապես նշել այդ հապավման լրիվ տարբերակը, հետո նոր գործածել տվյալ հապավումը: 
	Ընդունվել է։

	7. Ծրագրի 2-րդ գլխի 19-րդ կետում նշվում է նախադպրոցական կրթության նոր չափորոշիչների մասին: Այդ առումով հիշյալ կետն անհրաժեշտ է խմբագրել՝ հստակեցնելով, թե ում կողմից և ինչ իրավական ակտով պետք է ընդունվենայդ չափորոշիչները:
	Ընդունվել է։

	8. Ծրագրի 2-րդ գլխի 21-րդ, 24-րդ,33-րդ, 62-րդ և այլ կետերն անհրաժեշտ է խմբագրել՝ նկատի ունենալով  «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները, որոնց համաձայն՝նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Ընդունվել է։

	9. Ծրագրի 2-րդ գլխի 32-րդ կետում «բնագավառ» բառն անհրաժեշտ է փոխարինել «բնագավառի» բառով:
	Ընդունվել է։

	10. Ծրագրի 2-րդ գլխի 35-րդ կետում «Ի վերո թվարկված» բառերն անհրաժեշտ է փոխարինել «Վերոհիշյալ» բառով:
	Ընդունվել է։

	11. Ծրագրի 2-րդ գլխի 38-րդ կետում «կազմակերպաիրավական կարգավիճակները» բառերն անհրաժեշտ է փոխարինել «կազմակերպական-իրավական ձևերը» բառերով՝նկատի ունենալով ՀՀ քաղաքացիական օրենսգրքի 58-րդ հոդվածի 1-ին մասի պահանջները:
	Ընդունվել է։

	12. Ծրագրի 2-րդ գլխի 50-րդ կետում «իրականացումը» բառն անհրաժեշտ է փոխարինել «իրականացման վրա» բառերով:
	Ընդունվել է։

	13. Ծրագրի 2-րդ գլխի 68-րդ կետում, 5-րդ գլխի 81-րդ կետի 1-ին ենթակետի է. պարբերությունում «իրավակազմակերպական» բառն անհրաժեշտ է փոխարինել «կազմակերպական-իրավական» բառերով՝ նկատի ունենալով ՀՀ քաղաքացիական օրենսգրքի 58-րդ հոդվածի 1-ին մասի պահանջները:
	Ընդունվել է։

	14. Ծրագրի 2-րդ գլխի 71-րդ կետից անհրաժեշտ է հանել «մայր» բառը, իսկ օրենքի վերնագիրը նշել չակերտների մեջ:
	Ընդունվել է։

	15. Ծրագրի 4-րդ գլխի 77-րդ կետի 8-րդ ենթակետում, 5-րդ գլխի 80-րդ կետի 8-րդ ենթակետի դ. պարբերությունում, 82-րդ կետի 2-րդ և 11-րդ ենթակետերում «արտերկիր» բառն իր հոլովաձևերով անհրաժեշտ է փոխարինել «օտարերկրյա պետություններ» բառերով՝ իրենց համապատասխան հոլովաձևերով:
	Ընդունվել է։

	16. Ծրագրի 4-րդ գլխի 77-րդ կետի 10-րդ ենթակետում պարզաբանման և հստակեցման կարիք ունեն «կանաչ կրթություն» և «կանաչ գործարք», 5-րդ գլխի 80-րդ կետի 2-րդ ենթակետում՝ «սովորողակենտրոն միջավայր», 3-րդ ենթակետում՝ «սովորողակենտրոն մեխանիզմներ», 7-րդ ենթակետում՝ «կրթական պաշարներ», 81-րդ կետի 5-րդ ենթակետի ե. պարբերությունում՝ «հարաբերակցությունների բարձրացում» արտահայտությունները, իսկ 82-րդ կետում՝  «հաբ» հասկացությունը:
	Ընդունվել է։

	17. Ծրագրի 5-րդ գլխի 86-րդ կետի ենթակետերի համարակալումը վերանայման կարիք ունի՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Բացի այդ, հիշյալ կետի
ղ. պարբերությունում «կրթություն» բառից հետո անհրաժեշտ է լրացնել «ստանալու» բառը:
	Ընդունվել է։

	18. ԿԱՐԾԻՔ «Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» ՀՀօրենքի նախագծին հավանություն տալու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետությանկրթությանմինչև 2030 թվականը զարգացման պետական ծրագիրը հաստատելու մասին» ՀՀ օրենքի նախագծին հավանություն տալու մասին» Հայաստանի Հանրապետության կառավարության որոշման նախագծի վավերապայմաններում անհրաժեշտ է նշել նաև նախագծի բնույթը՝ նկատի ունենալով «Նորմատիվ իրավական ակտերի մասին» օրենքի 11-րդ հոդվածի պահանջները:

	Ընդունվել է։

	2. ՀՀ արտաքին գործերի նախարարություն

	  23.02.2022թ.

	
	N 1106/7520-22

	1. Ծրագրի «Ներածություն» բաժնում՝ 
Հայաստանը ԵԽ լիիրավ անդամ է և մասնակցում է ԵԽ կրթության քաղաքականությանն առնչվող գործունեությանը, մասնավորապես՝ ստորագրել է ԵԽ Կոնվենցիաներ, միացել է ԵԽ մասնակի համաձայնագրերի, մասնակցում է ԵԽ կրթության հարցերով ղեկավար կոմիտեի աշխատանքներին (https://www.coe.int/fr/web/education/instruments-juridiques): Վերջինս կրթության ոլորտում եվրոպական տարածաշրջանում համագործակության լավագույն հարթակն է՝ եվրոպական չափորոշիչների ներդրման և փորձի փոխանակության առումով:

	Ընդունվել է:


	2. Առաջարկում ենք 4-րդ էջի վերջին պարբերությունը շարադրել հետևյալ բովանդակությամբ. «Հայաստանի Հանրապետության և Եվրոպական միության ու Ատոմային էներգիայի եվրոպական համայնքի ու դրանց անդամ պետությունների միջև կնքված Համապարփակ և ընդլայնված գործընկերության համաձայնագրի (ՀԸԳՀ) կիրարկման ճանապարհային քարտեզը, Հայաստանի համար ՄԱԿ-ի Կայուն զարգացման գործընկերության 2021-2025թթ. շրջանակը, ինչպես նաև իբրև Եվրոպայի խորհրդի անդամ ստանձնած պարտավորությունները»։

	Ընդունվել է:


	 3.  2-րդ «Կրթության համակարգի առկա վիճակը և հիմնախնդիրները>> բաժնի 9-րդ կետի 
Առաջարկում ենք այս հատվածում հատուկ նշել Խաչատուր Աբովյանի անվան հայկական պետական մանկավարժական համալսարանի որակավորման բարձրացման խնդիրը։ Մասնավորապես՝ նպատակահարմար է բարձրացնել նշյալ համալսարանի ընդունելության պահանջներն ու կրթության չափանիշները։ Խրախուսել բարձր առաջադիմություն ունեցող ուսանողներին և նպաստել նրանց՝ ապագա ուսուցիչ դառնալու ցանկության իրագործմանը։
	Մասամբ է ընդունվել։
Օրենքի նախագծով նախատեսված է դիվերսիֆակացված մոտեցում մանկա վարժի  որակի բարձրացման և աշխատաշուկան որակավորված մանկա վարժներով համալրելու համար: Ինչպես նաև սույն օրենքի գործողությունների պլանով նախատեսվում է կարգավորվող մասնագիտությունների կոնցեպտի մշակում և  ներդրում, որն իր մեջ ներառում է նաև մանկավարժական մասնագիտությունները:
Միևնույն ժամանակ պետք է հաշվի առնել, որ մանկավարժի որակավորում շնորհում է նաև  այլ բուհերի կողմից և հարկավոր է նման մոտեցում ձևավորել ոչ թե կոնկրետ բուհի, այլ մասնագիտության նկատմամբ:
Համապատասխան փոփոխությունն արված է 44-րդ կետում։

	3. ՀՀ առողջապահության նախարարություն

	18.02.2022թ.

	
	N  ԱԱ/05/3699-2022

	1. ««Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» ՀՀ օրենքի նախագծին հավանություն տալու մասին» ՀՀ կառավարության որոշման նախագծի մեջ ներառել  առողջապահության ոլորտի մասնագետների կրթական գործունեության կազմակերպման և զարգացման վերաբերող դրույթներ, մասնավորապես, կլինիկական ռեզիդենտուրայի և շարունակական մասնագիտական զարգացման վերաբերյալ:

	Չի ընդունվել:
«Հայաստանի Հանրապետության կրթության մինչև 2030 թվականը զարգացման պետական ծրագիրը» Օրենքի նախագծի 3-րդ հոդվածով նախատեսվող գործողությունների նախատեսվում է կարգավորվող մասնագիտությունների կոնցեպտի մշակում և  ներդրում, որն իր մեջ ներառում է նաև բժշկական մասնագիտությունները:

	4.ՀՀ արտակարգ իրավիճակների նախարարություն

	23.02.20222թ.

	
	N 01/01.1/1070-2022

	1. Հայաստանի  Հանրապետության  կրթության  մինչև  2030  թվականը  զարգացման  պետական  ծրագիրը  հաստատելու  մասին» ՀՀ օրենքի նախագծի 1-ին կետով հաստատված հավելվածի 80-րդ կետի 8-րդ ենթակետի բ պարբերությունը շարադրել հետևյալ խմբագրությամբ. «ԲՈՒՀ-երում առանձին մասնագիտությունների (ցանկը հաստատում է ՀՀ կառավարությունը) համար ձևավորել ռազմական ամբիոնների գործառույթներ Պաշտպանության նախարարության ուսումնական հաստատությունների ուսումնամեթոդական բազաների հիմքի վրա,»:
	Չի ընդունվել:
Նպատակը բուհերում նախկինում արդեն կիրառված ռազմական ամբիոնների վերականգնումն է, որը կնպաստի ուսանողների շրջանում ընդհանուր ռազմական պատրաստվածությանը:

	5.ՀՀ աշխատանքի և սոցիալական հարցերի նախարարություն

	01.03.2022թ.

	
	N ՄՆ/ԳԽ/5201-2022

	1. Կառուցվածքը. փաստաթղթի կառուցվածքը հնարավորություն չի տալիս հստակ հասկանալ՝ որն է տեսլականը, որը՝ ռազմավարական նպատակները, որոնք՝ միջոցառումները։ Բացի այդ՝ կրթության մակարդակների միջև տարանջատման բացակայությունն ավելի անհասկանալի է դարձնում այն։ Փոխարենն առաջարկում ենք որդեգրել կյանքի կենսացիկլի մոտեցումը, այն է՝ փաստաթուղթը բաժանել ըստ մարդու տարիքային փուլերի, որի շրջանակներում հստակ հնարավոր կլինի բաշխել ինչպես միջոցառումները, այնպես էլ նպատակները։
	Չի ընդունվել։
Հստակ են թե տեսլականը, թե ռազմավարական նպատակները: Կարծում ենք, որ ծրագրի համար առանցքային մարդակենտրոն մոտեցումը ինքնին առաջադրում է կյանքի բոլոր փուլերում որակյալ կրթական ծառայությունների հասանելիություն: Կրթական մակարդակների տարանջատումը կլինի  նախատեսվող գործողությունների պլանում։

	2. Ռազմավարության տեսլական. առաջարկում ենք փաստաթղթի տեսլականը ձևակերպել ոչ թե կրթական համակարգի, այլ անձի շուրջ, հատկապես որ պարբերաբար շեշտվում է դրա մարդակենտրոնությունը։ Մասնավորապես՝ ինչ ազդեցություն է այն ունենալու անձի վրա, որը պետք է լինի կրթության վերջնարդյունքը, ինչպիսի քաղաքացի ենք ցանկանում տեսնել։ Մյուս կողմից՝ կրթության զարգացման ծրագրի մեջ պետք է նաև հստակ շեշտադրվի, թե որն է լինելու այս նպատակին հասնելու ճանապարհին ԿԳՄՍ նախարարության առաքելությունը, այլ մարմինների, կառույցներինը ևս։
	Չի ընդունվել։
Առաջարկված սահմանումը ներառում է ինչպես կրթության համակարգի, այպես էլ անձի կրթության հնարավորությունների և վերջնարդյունքների վերաբերյալ դրույթներ։

	3. Հարց է առաջանում նաև, թե ինչու կրթության տարբեր մակարդակների համար չեն սահմանվել առանձին ռազմավարական նպատակներ՝ հաշվի առնելով այն հանգամանքը, որ յուրաքանչյուր մակարդակի համար այն կարող է տարբեր լինել։ Սա բխում է նաև փաստաթղթի կառուցվածքի խրթինությունից։

	Չի ընդունվել:
Յուրաքանչյուր կրթական մակարդակի համար սահմանված են առանձին ռազմավարական նպատակներ (ՀՈՑ–եր), որոնք ներառված են 87-րդ կետում:

	4. Առաջարկում ենք նաև ռազմավարական ուղղությունների մեջ ներառել անձի մրցունակության բարձրացումը, աշխատաշուկայում լիարժեք իրացվելը։ Զարմանալի է նաև ողջ փաստաթղթում աշխատուժի արտադրողականության բարձրացման վերաբերյալ դրույթների բացակայությունը այն պարագայում, երբ ներածության մեջ խոսվում է հայկական արտադրանքի արտահանման պոտենցիալի մեծացման մասին։
	Չի ընդունվել։
Շրջանավարտների՝ աշխատաշուկայում մրցունակության նպատակն ամրագրված է մասնավորապես 87-րդ կետի Կ կետում։ 

	5. Սկզբունքների մեջ առաջարկում ենք լրացնել նաև գերազանցության խրախուսումը, այլապես ստացվում է, թե խնդիրը համընդհանուր կրթական ներառական միջավայրի ապահովումն է, սակայն ոչ որակյալ կրթական ծառայությունների մատուցումը։ Միաժամանակ, տաղանդի խթանումը, խրախուսումը ևս պետք է դիտարկել իբրև առաջնահերություն։

	Չի ընդունվել:
Կրթության որակը ներառված է համընդհանուր կրթական ներառական միջավայրին հասանալիության մեջ՝ ի դեմս որակյալ կրթական ծառայությունների հասանալիության, իսկ գերազանցությունը՝ ի դեմս մարդկային կապիտալի զարգացման, որպես առանցքային դրույթ, շեշտադրված է սույն փաստաթղթի մեջ:

	6. Շարունակական կրթության մասին թեպետ կան մի քանի դրույթներ, սակայն դրանք հպանցիկ են, և անհասկանալի է, թե որն է այդ պարագայում պետական քաղաքականությունը՝ բացի արդյունքների ֆորմալ ճանաչումից
	Չի ընդունվել:
Այս մասին անդրադարձ կլինի «Հայաստանի Հանրապետության կրթության մինչև 2030 թվականը զարգացման պետական ծրագիրը» օրենքի նախագծի 3-րդ հոդվածով նախատեսվող գործողությունների ծրագրում։

	7. Առաջարկում ենք նաև լրացնել դրույթ պետպատվերի համակարգի բարելավման, կրթության ֆինանսավորման մեջ ՊՄԳ մոդելների ներդրման մասին։

	Չի ընդունվել:
Արտացոլված են մասնավորապես սույն ծրագրի՝ 58, 61, 62, 63 և մի շարք այլ կետերում։

	8. Փաստաթղթի արդյունքային շրջանակը համասեռ չէ։ Ի մասնավորի՝ այն պետք է հետևի հետևյալ տրամաբանությանը՝ տեսլական-ռազմավարական նպատակներ-խնդիրներ-միջոցառումներ-միջոցառումներից յուրաքանչյուրի համար սկզբնարդյունքի ցուցիչներ-դրանց թիրախներ ըստ տարիների։ Ներկայացված ձևաչափով նման կապը բացակայում է, սկզբնարդյունքի ու միջանկյալ արդյունքի ցուցիչները կիրառվում են նույն մակարդակի վրա։ Բացակայում է նաև ֆինանսական գնահատականը, ինչը նվազեցնում է փաստաթղթի իրագործելիությունը։

	Չի ընդունվել:
Առաջարկվող տրամաբանությունը ներդրվելու է «Հայաստանի Հանրապետության կրթության մինչև 2030 թվականը զարգացման պետական ծրագիրը» օրենքի նախագծի 3-րդ հոդվածով նախատեսվող գործողու թյունների ծրագրում։ 

	9. Բացակայում է հղումը կամ կապը «Աշխատիր, Հայաստան» ռազմավարության հետ
	Չի ընդունվել:
Հղումը բացակայում է, քանի որ «Հայաստանի Հանրապետության կրթության՝ մինչև 2030 թվականը զարգացման պետական ծրագիրը» հաստատելու է ՀՀ ԱԺ-ն, իսկ «Աշխատիր, Հայաստան» ռազմավարությունը հաստատված է ՀՀ կառավարության կողմից, իսկ բովանդակային կապը առկա է:

	6.ՀՀ շրջակա միջավայրի նախարարություն

	25.02.2022թ.

	
	N 1/01.7/1842-2022

	1. 77-րդ կետի 10-րդ ենթակետը խմբագրել հետևյալ բովանդակությամբ.
1)«10) էկոլոգիական կրթության և դաստիարակության միջոցով շրջակա միջավայրի կայունության ապահովում։»,

	Չի ընդունվել։
Հաշվի է առնվել այն հանգամանքը, որ ՄԱԿ-ի կայուն զարգացման նպատակներում և Եվրոպական միության տարբեր կառույցների ռազմավարու թյուններում (Եվրոպական համալսա րանների միություն, ՈՒսանողների Եվրոպական միություն և այլ) ընդունելի և կիրառելի տարբերակ է «կանաչ կրթություն» տերմինը:  
«Կանաչ կրթությունը» ավելի լայն շրջանակ է, որն իր մեջ ներառում է նաև էկոլոգիական կրթությունը և դաստիարակությունը:  

	2. 80-րդ կետում ««կանաչ» կրթությունը» բառերը փոխարինել «էկոլոգիական կրթությունը և դաստիարակությունը» բառերով։

	

	7.ՀՀ ֆինանսների նախարարություն
	02.03.2022թ.

	
	N 01/8-3/3507-2022

	1. Նախագիծը  ներկայացված չէ ՀՀ վարչապետի 30.12.2021թ. N1508-Լ որոշմամբ հաստատված՝ «Պետական եկամուտների և ծախսերի վրա ազդեցու-թյուն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգ»-ին (այսուհետ՝ Հրահանգ) համապատասխան, մասնավորապես.
Հրահանգի «3. Ռազմավարական փաստաթղթերի բովանդակությանը ներկայացվող ընդհանուր պահանջներ» բաժնի ՝
10-րդ կետով պահանջվում է՝ 

ռազմավարական նպատակների համար սահմանել իրատեսական, որակական և քանակական արդյունքային ցուցանիշներ, որոնք հետագայում հիմք կհանդիսանան ծրագրերի նպատակների չափման, առաջընթացի և արդյունավետության գնահատման համար, ընդ որում, ցուցանիշները պետք է լինեն հնարավորինս հստակ և պարզ ձևակերպված,

արդյունքների ցուցանիշները սահմանելիս դրանցից յուրաքանչյուրի գծով պարտադիր սահմանել ինչպես համապատասխան թիրախային, այնպես էլ դրանց բազային ցուցանիշները,  սահմանել ծրագրի միջոցառումների գծով թիրախային կատարողական ցուցանիշները:
      12-րդ կետով պահանջվում է՝ 
բոլոր ռազմավարությունները պետք է ունենան հստակ ծախսային գնահատականներ, որոնք լինեն հիմնավոր ու իրատեսական և ընդգրկեն ռազմավարություններով սահմանված բոլոր նպատակներն ու ծրագրերը, ընդ որում այդ գնահատականները պետք է ընդգրկեն ռազմավարությունների իրականացման հետ կապված բոլոր ծախսերը (ինչպես ընթացիկ, այնպես էլ կապիտալ բնույթի), ընդգրկեն ռազմավարության ամբողջ ժամանակահատվածը և հնարավորինս բխեն միջնաժամկետ և երկարաժամկետ հարկաբյուջետային կանխատեսումներից, ինչպես նաև հիմնավորվեն հիմնական կատարողական ցուցանիշների կանխատեսվող դինամիկայով:
Ներկայացված չէ Հրահանգի 4-րդ բաժնով պահանջվող տիտղոսաթերթը, որը հանդիսանում է ռազմավարական փաստաթղթի նախագծի անբաժան մասը: Տիտղոսաթերթում պետք է ներկայացվի տեղեկատվություն պետական ծախսերի վրա ազդեցության գնահատականի, ընդգրկման ժամանակահատվածի, ներառված ոլորտի, նպատակների և կատարողական ցուցանիշների վերաբերյալ: 
Նկատի ունենալով այն հանգամանքը, որ Նախագծի ընդունումը ենթադրում է պետական բյուջեից լրացուցիչ ֆինանսավորման հատկացում, սակայն պետական բյուջեի վրա դրանց ազդեցության ֆինանսական գնահատականները Նախագծում ներկայացված չեն, հնարավոր չէ գնահատել նաև հնարավոր հարկաբյուջետային ռիսկերը: Ուստի, առաջարկում ենք նախ գնահատել պետական բյուջեից Նախագծի ֆինանսավորման չափը, ինչպես նաև Նախագիծը քննարկել ՀՀ կառավարության ծրագրով սահմանված մյուս թիրախների հետ համատեղ իրագործման տեսանկյունից՝ հաշվի առնելով 2023-2025թթ. ՄԺԾԾ նախնական ուղենիշային հարկաբյուջետային շրջանակի ծախսերի իրականացման հնարավորությունները:

	Չի ընդունվել։
Նշված Հրահանգը վերաբերում է ՀՀ կառավարության կողմից հաստատվող ռազմավարական փաստաթղթերին, իսկ Կրթության զարգացման պետական ծրագիրը, համաձայն «Կրթության մասին» ՀՀ օրենքի, հաստատվում է ՀՀ ԱԺ կողմից, և հետևաբար Հրահանգի պահանջներն ամբողջությամբ պահպանված չեն: Նշված խնդիրը լուծելու համար օրենքի նախագծի 3-րդ կետով սահմանվում է, որ օրենքն ուժի մեջ մտնելուց հետո եռամսյա ժամկետում ՀՀ կառավարությունը պետք է հաստատի «Հայաստանի Հանրապետության կրթության մինչև 2030 թվականը զարգացման պետական ծրագրից» բխող գործողությունների ծրագիրը: Ծրագիրը կկազմվի ՀՀ վարչապետի 30.12.2021թ. N1508-Լ որոշմամբ հաստատված՝ Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայաց ման և հսկողության իրականացման մեթոդական հրահանգին համապա տասխան, որտեղ կսահմանվեն պահանջված չափանիշներին բավարարող արդյունքային ցուցանիշներ և ծախսային գնահատականներ: 

	2. Նախագծի վերաբերյալ ունենք նաև հետևյալ նկատառումները.
1. Նախագծի 2-րդ կետով հաստատվող հավելվածում (այսուհետ՝ Հավելված) անդրադարձ չի կատարվել հանրապետությունում գործող մասնավոր դպրոցների նկատմամբ իրականացվող քաղաքականությանը, ոլորտում առկա խնդիրների լուծման մեջ վերջիններիս էական դերակատարությանը:

	Չի ընդունվել:
Հանրակրթական պետական քաղաքա կանությունը միասնական է պետական և մասնավոր դպրոցների համար, դրանք դիտարկվում են միասնական դաշտում։

	3. Հավելվածի 32-րդ կետում նշված է, որ մասնագիտական կրթության և ուսուցման (այսուհետ՝ ՄԿՈՒ) հաստատության ձեռնարկատիրական գործունեությունն իր հերթին սահմանափակվում է անհրաժեշտ՝ հարկային, ֆինանսական և առեւտրային գործունեության ենթաօրենսդրական կարգավորումների բացակայությամբ: Աշխատանքի վրա հիմնված ոչ ֆորմալ ուսումնառության (այսուհետ՝ ԱՀՈՒ) վերաբերյալ օրենսդրական կարգավորումների նման բացակայությունը թույլ չի տալիս ունենալ ներգրավված գործընկերների՝ սովորողի, ձեռնարկության և ՄԿՈՒ հաստատության իրավունքներն ու պարտավորությունները սահմանող հստակ իրավական շրջանակ, որն անհրաժեշտ է ԱՀՈՒ տարբեր ձևերի արդյունավետ իրականացման համար։
Վերոգրյալի կապակցությամբ հայտնում ենք, որ Հավելվածով ներկայացված չեն այն խնդիրները, որոնց առկայությամբ պայմանավորված նման եզրահանգում է կատարված, հետևաբար՝ պարզ չէ, թե հարկային ինչ կարգավորումների բացակայության մասին է խոսքը, որոնք սահմանափակում են ՄԿՈՒ հաստատության ձեռնարկատիրական գործունեության իրականացումը: Ուստի, դիտարկման վերաբերյալ դիրքորոշում կարող ենք հայտնել հնարավոր խնդիրների վերաբերյալ տեղեկատվության և համապատասխան ուսումնասիրությունների առկայության պարագայում:
	Մասամբ է ընդունվել:
Նշված խնդիրների շուրջ առկա է անկախ փորձագետի կողմից իրականացված հետազոտություն։ Այս ուղղությամբ նախատեսվում է առաջիկայում ներկա յացնել օրենսդրական նախաձեռնության փաթեթ, որում անդրադարձ կլինի նաև նշված հարցերին:
Միաժամանակ, նշված կետում «բացակայությամբ» բառը փոխարինվել է «անկատարությամբ»։

	4. Հավելվածի 52-րդ կետը վերաբերում է վերջին հինգ տարիներին պետական բյուջեից կրթության ոլորտին հատկացվող ծախսերի՝ ՀՆԱ-ի նկատմամբ հարաբերակցությանը, որը տատանվել է 2.0-2.4%-ի սահմաններում, ուստի նշված կետի 2-րդ նախադասությունից առաջարկում ենք հանել «՝ նվազման միտումով» բառերը:
	Ընդունվել է։

	5. Պարզաբանման անհրաժեշտություն ունեն՝
ա) 81-րդ կետի 3-րդ ենթակետի բ) մասով առաջարկվող՝ տեղական ինքնակառավարման մարմիններին հանրակրթական և նախնական մասնագիտական հաստատությունների կառավարման լիազորությունների աստիճանական պատվիրակման վերաբերյալ դրույթը,

	Մասամբ է ընդունվել։
Նախնական մասնագիտական հաստատությունների կառավարման լիազորությունների աստիճանական պատվիրակման վերաբերյալ դրույթը հանվել է: 


	բ) 86-րդ կետի ի) ենթակետը, այն է՝ 6-18 տարեկան երեխաները կիրականացնեն ստեղծագործական և ֆիզիկական ակտիվություն ենթադրող աշխատանք, ընդգրկված կլինեն հանրային նշանակություն ունեցող նախագծերի իրականացման գործընթացում 730 տարեկան մարդ-ժամ ցուցանիշով:
	Չի ընդունվել։
Ցուցանիշը վերցված է «Հայաստանի մինչև 2050 թվականը վերափոխման ռազմավարություն»-ից։


	8 .ՀՀ տարածքային կառավարման և ենթակառուցվածքների նախարարություն

	23.02.2022թ. 

	
	N ԳՍ/15.2/4920-2022

	Առաջարկություն և դիտողություններ չկան

	

	9.ՀՀ բարձր տեխնոլոգիական արդյունաբերության նախարարություն

	23.02.2022թ. 

	
	N 01/13.1/1376-2022

	Առաջարկություն և դիտողություններ չկան
	

	10. Ազգային անվտանգության ծառայություն

	28.02.2022թ

	
	N 11/207

	Առաջարկություն և դիտողություններ չկան

	

	11. ՀՀ պաշտպանության նախարարություն
	09.03.2022

	
	ՊՆ/510/1132-2022

	1.
ներածության բաժնի վերջին պարբերությունում նշված է նախագծի տեսլականի մեգա նպատակը, որտեղ նշվում է որոշակի հատկանիշներով օժտված քաղաքացի ունենալու մասին, սակայն չի նշվում ունենալ այնպիսի քաղաքացի, որը պատրաստ լինի իր սահմաններն ու Հայրենիքը պաշտպանելուն, նրա իրավունքների ու կարողությունների մասին,

	Չի ընդունվել։
Ցուցանիշը վերցված է «Հայաստանի մինչև 2050 թվականը վերափոխման ռազմավարություն»-ից։


	2. մինչև 2030 թվականի կրթության զարգացման տեսլականում անհրաժեշտ է առանձնացված ներկայացնել մասնագիտական ոլորտային կրթության ենթահամակարգերը՝ հաշվի առնելով նաև վերջին տարիներին Հայաստանի Հանրապետության կենսագործունեության և արտաքին ու ներքին զարգացումների համատեքստը,

	Չի ընդունվել։
Կրթության տարբեր ենթահամակարգերի համար նշված են ակնկալվող արդյունքները։

	3. փաստաթղթում հարկ է առավել հստակ նախանշել Հայաստանի Հանրապետությունում կրթության համակարգի զարգացման տեսլականը՝ համաշխարհային կրթագիտական նոր մոտեցումների, պահանջների, ինչպես նաև  արտաասահմանյան առաջավոր փորձի ներբեռնման հնարավորությունների կտրվածքով,

	Չի ընդունվել։
Կարծում ենք բերված տեսլականը ներառում է նշված կտրվածքները։

	4. Հայաստանի Հանրապետությունում ռազմակրթական ու ռազմագիտական գործընթացների ուղղվածությամբ կարևորում ենք հետևյալ դիրքորոշումների ամրագրումը ներկայացված փաստաթղթի նախագծում.


1) Հայաստանի Հանրապետության ռազմաքաղաքական խնդիրներն ու մարտահրավերներն անխուսափելիորեն պարտադրում են զինված ուժերը համալրել ժամանակակից միջազգային չափորոշիչներին համապատասխան, բազմակողմանի զարգացած, բարձր ընդհանուր կրթական ու մշակութային մակարդակով և մասնագիտական հարուստ գիտելիքներով օժտված սպաներով,


2) ժամանակակից ռազմական կրթություն ստացող զինծառայողը, իր մասնագիտությանը լավագույնս տիրապետելուց բացի, պետք է կարողանա գրագետ վերաբերմունք ձևավորել թե՝ ժամանակակից քաղաքական ընդհանուր անցուդարձի, թե՝ հակամարտությունների լուծման եղանակների, թե՝ միջազգային իրավական չափանիշների ու դրանցից բխող գործողությունների օրինականության, կարգի ու ձևերի վերաբերյալ: Ավելին, բարձրագույն տեխնոլոգիաներով հագեցած բանակն այսօր լուրջ խնդիրներ է առաջադրում նաև համապատասխան կադրերի պատրաստման առումով,


3) ռազմակրթական համակարգի զարգացման տեսլականի հստակեցմամբ ակնկալվում է զինվորական կադրերի պատրաստման գործընթացում ապահովել այնպիսի կատարյալ համակարգ, որը մի կողմից լրիվ բավարարի զինված ուժերի պահանջարկը, ամբողջությամբ օրակարգից հանելով դրսում կադրերի պատրաստման անհրաժեշտությունը (իհարկե, խոսքը չի գնում առանձին նեղ մասնագիտությունների գծով սահմանափակ թվով մասնագետների պատրաստմանը, որի իրականացումը տեղում նաև տնտեսապես աննպատակահարմար է), մյուս կողմից, իր որակական բարձր մակարդակի շնորհիվ ԱՊՀ-ի և արտասահմանյան որոշ երկրներից Հայաստանում կադրեր պատրաստելու պահանջարկ կձևավորի:


Նշված ուղղվածությամբ ծրագրային հիմնական միջոցառումների համատեքստում կարևորում ենք հետևյալ նպատակային աշխատանքները.


 ա.  ռազմական կրթության և գիտության քաղաքականության ու դրանց որակի ապահովման համակարգման և նպատակային միասնականության ապահովում, բոլոր մակարդակի ռազմագիտակրթական ծրագրերի բովանդակային համաձայնեցում,


բ. ռազմակրթական և ռազմագիտական գորրծընթացների վերահսկման միասնականություն, հաշվետվողականության ու թափանցիկության որակի բարելավման և կառավարչական կառուցակարգերի կենտրոնացում,


գ. ռազմական կրթության ծրագրերի լիցենզավորման և  հավատարմագրման ինստիտուցիոնալ մոտեցմամբ գործընթաց՝ բացառելով ռազմակրթական համակարգի կառույցների առանձնացված նույն գործընթացների անցկացումը, ներառյալ՝ ֆինանսական խնայողության հնարավորություններով,


դ. կրթական նոր, հատկապես՝ տեխնոլոգիական ուղղվածությամբ ծրագրերի մշակման և ներդրման, արտասահմանյան առաջավոր փորձի հիման վրա գործընթացի արդիականացման հնարավորությունների կենտրոնացում,


ե. ռազմական գիտության կայացման, թեմատիկ թեկնածուական և դոկտորական ատենախոսությունների պաշտպանությունների կազմակերպում, մասնագիտական խորհրդրի աստիճանական կազմավորում,


զ. Հայաստանի Հանրապետության և արտասահմանյան քաղաքացիական գիտակրթական հաստատությունների հետ համագործակցության միասնական քաղաքականության մշակում և իրականացում, 


է. ռազմակրթական ու ռազմագիտական բարձրորակ ծառայությունների մատուցմամբ գրավչության մակարդակի արմատական փոփոխություն և մրցունակության մակարդակի բարձրացում:

	Մասամբ է ընդունվել։
Զարգացման ծրագիրը ընդհանրական է և վերաբերում է կրթության բոլոր ոլորտներին։ Որևէ ենթաոլորտ չի առանձնացվում իր հիմնախնդիրներով, կոնկրետ ենթաոլորտի կրթության ռազմավարական ուղղությունները կարող են արտացոլվել տվյալ ոլորտը սպասարկող ուսումնական հաստա տության ռազմավարական փաստա թղթում։
81-րդ կետի 5-րդ ենթակետում կատարվել է լրացում։ 

	5.
նպատակահարմար է հստակեցնել Հայաստանի Հանրապետության պաշտպանության նախարարության (այսուհետ` ՀՀ ՊՆ) ռազմաուսումնական հաստատությունների (այսուհետ` ՌՈՒՀ) ենթակայության սկզբունքները (ՊՆ և ԿԳՄՍՆ) և կարգավիճակը, դրանց հավատարմագրման, լիցենզավորման և մշտադիտարկման չափանիշները, մեխանիզմները և գործիքակազմը, սահմանել ռազմական ոլորտի մասնագիտական կրթական ծրագրերին ներկայացվող ստանդարտները,
	Չի ընդունվել։
Նախագծի 82-րդ կետի 1-ին ենթակետով նախատեսված է կրթության կառավար ման համակարգի բարեփոխումներ, որոնք մասնավորապես կներառեն  կազմակեր պությունների գործառնական, օրենսդրա կան համակարգային վերլուծություն, որի հիման վրակմշակվի համակարգի «ճարտարապետական» կառուցվածքի հայեցակարգը և կիրականացվեն կառուցվածքային բարեփոխումներ։ Միաժամանակ,     պլանավորված լիցենզա վորման նոր գործընթացներով, նախատեսվում է բոլոր ոլորտներով, այդ թվում ռազմական ոլորտի, կրթություն իրականացնող բուհերի լիցենզավորման պայմանների սահմանում։

	6.
հաշվի առնելով միջազգային առաջատար փորձը՝ ներդնել ՀՀ ՊՆ ՌՈՒՀ-երի ընդունելության և Հայաստանի Հանրապետության բուհերի հետ համատեղ կրթական ծրագրերի իրականացման արդիական և պարզեցված մեխանիզմներ՝ դրանք թողնելով ՌՈՒՀ-երի իրավասությանը,

	Չի ընդունվել։
Համաձայն ՀՀ կառավարության 2012 թվականի  ապրիլի 26-ի   «Հայաստանի Հանրապետության ռազմաուսումնական հաստատություններ ընդունելության և օտարերկրյա պետությունների ռազմաուսումնական հաստատու թյուններում սովորելու համար թեկնածուների ընտրության կարգը հաստատելու մասին» N525-Ն որոշման՝ Բարձրագույն ռազմական և բարձրագույն ռազմավարական կրթության ՌՈՒՀ ընդունելությունն իրականացվում է բարձրագույն ռազմական կրթության ընդունելության հանձնաժողովի կողմից:
Սույն նախագծի շրջանակներում՝ ընդունելության նոր մեխանիզմների մշակումն ու ներդնումը, ներառված է  գործողությունների պլանի միջոցա ռումներում, և վերաբերում է բոլոր  բուհերին։
«Բարձրագույն կրթության և գիտության մասին» ՀՀ օրենքի նախագծով սահմանվում է համատեղ կրթական ծրագրեր իրականացնելու պայմաններն ու հիմքերը։ 

	7.
ընդգրկել ՀՀ ՊՆ ՌՈՒՀ-երում միջպետական համաձայնագրերով Հայաստանի Հանրապետության քաղաքացի չհանդիսացող հայազգի երիտասարդների կրթության իրացման քաղաքականությունը, որը թույլ կտա ընդլայնել ՀՀ ՊՆ ՌՈՒՀ-երի միջազգային համագործակցության շրջանակները, ամրապնդել Սփյուռք - Հայրենիք կապը՝ նպաստելով դաշնակից երկրների հետ ՀՀ ռազմական համագործակցության զարգացմանը,
	Չի ընդունվել։
Ընդհանուր ձևակերպումը առկա է։

	8.
նպատակահարմար է ներկայացնել նաև Հայաստանի Հանրապետության հանրակթական ուսումնական հաստատություններում նախնական զինվորական պատրաստության առկա խնդիրները՝ դասավանդման որակի և բովանդակության, ուսումնանյութական բազայի հագեցվածության, զինղեկների մասնագիտական պատրաստվածության խնդիրները,

	Չի ընդունվել։      
     Նշված խնդիրները ներկայացված են նոր չափորոշիչներով։

	9.
 զարգացման ծրագրում ցանկալի է ներառել նաև ռազմական ոլորտի գիտնականների, ինչպես նաև ռազմական մանկավարժների պատրաստման (վերա-պատրաստման) համակարգի ներդրումը և շարունակական զարգացումն ապահովող դրույթներ,

	Չի ընդունվել։
     Այս մասին անդրադարձ կկատարվի    գիտության մասին առանձին ռազմավարութան մեջ։

	10.
հավելվածի 14-րդ կետում խոսվում է աշխատաշուկայի պահանջներին համապատասխան որակյալ կադրերի պատրաստման մասին, բայց չի խոսվում երկրի սահմանների պաշտպանության, Հայաստանի Հանրապետության զինված ուժերի (այսուհետ` ՀՀ ԶՈՒ) կարիքների պահանջներին համապատասխան ռազմական կադրերի պատրաստման մասին, 

	     Ընդունվել է։      
     Ծրագրում այս մասին հիշատակում կա, իսկ մանրամասն      բացվածքը կներկա յացվի գործողությունների պլանում։

	11.
հավելվածի 24-րդ կետում խնդիրները թվարկելիս ոչ մի խոսք չկա այսօր մեր առջև ծառացած ամենամեծ մարտահրավերներից մեկի ազգի անվտանգության և նրա պաշտպանության, մեր երկրի ռազմական հզորացման և ՌՈՒՀ-երին որակյալ կադրերով ու մասնագետներով ապահովելու խնդրի մասին,

	Չի ընդունվել։
Զարգացման ծրագիրը ընդհանրական է և վերաբերում է  կրթության բոլոր ոլորտներին։ Որևէ ենթաոլորտ չի առանձնացվում։

	12.
հավելվածի 27-29-րդ և 33-րդ կետերում խոսվում է մասնագիտական կրթության մասին, բայց ՌՈՒՀ-երի, որպես միջազգային ուսումնական հաստատությունների (ՌՈՒՀ կամ ՄՈւՀ) մասին ոչ մի տեղ չի նշվում:  Չի խոսվում նաև ՌՈՒՀ-ը կամ միջազգային ուսումնական հաստատությունը (այսուհետ` ՄՈՒՀ) որակյալ կադրերով համալրելու ու ապահովելու մասին,
	Չի ընդունվել։
Զարգացման ծրագիրը ընդհանրական է և վերաբերում է  կրթության բոլոր ոլորտներին։ Որևէ ենթաոլորտ չի առանձնացվում։

	13.
հավելվածի 36-րդ կետում «ուսանող/դասախոս» բառերից հետո լրացնել «կուրսանտ/դասախոս» բառերը, իսկ «չափանիշների» բառից հետո լրացնել «` մասնավորապես ռազմաուսումնական հաստատությունների համար պետության կողմից սահմանված չեն միասնական ստանդարտներ, ռազմական նպատակադրումներ և այլ չափորոշիչներ»,

	Չի ընդունվել։
«Բարձրագույն կրթության և գիտության մասին» ՀՀ օրենքի նախագծով  սահմանվում է ուսանող (կուրսանտ, սովորող) հասկացությունը և բոլորի համար օգտագործվում է ընդհանրական «ուսանող» տերմինը     

	14.
հավելվածի 57-րդ կետի 2-րդ նախադասությունում «նյութատար» բառից հետո լրացնել «, ինչպես նաև ռազմական» բառերը,


	Չի ընդունվել։
Ռազմական մասնագիտությունները կարող են դասվել տեխնոլոգիապես բարդ և նյութատար մասնագիտությունների շարքին։

	15.
հավելվածի 67-րդ կետում ռազմական ոչ մի մասնագիտության մասին նշված չէ: Երևում է, որ ռազմական ուսումնական հաստատություններն ուսումնասիրություններում և, ընդհանրապես, նախագծում ընդգրկված չեն,
	Չի ընդունվել:
Քանի որ ռազմական կրթական ծրագրերը գաղտնի են և հրապարակման ենթական չեն, այդ իսկ պատճառով հնարավոր չէ վերլուծություն իրականացնել։

	16.
հավելվածի 80-րդ կետի 5-րդ ենթակետի «ը» պարբերությունից հետո լրացնել նոր պարբերություն հետևյալ բովանդակությամբ. «Բարձրագույն ռազմական մասնագիտությունների համար կրթության եռաստիճան համակարգի ներդնում և PhD կոչում շնորհելու կանոնակարգի մշակում և ներդնում,»,

	Չի ընդունվել: 
ՀՀ-ում բարձրագույն կրթության եռաստիճան համակարգը գործում է 2011 թվականից ՀՀ կառավարության 2011 թվականի մարտի 31-ի N 332-Ն որոշմամբ հաստատված ՀՀ որակավորումների ազգային շրջանակի ներդրմամբ։
Սույն զարգացման ծրագրով նախատեսվում է ասպիրանտական կրթության կազմակերպման և գիտական աստիճանաշնորհման կարգի վերանայում, որն իր մեջ ներառում է բարձրագույն կրթության բոլոր ոլորտները՝ այդ թվում ռազմական։ Միաժամանակ կհստակեցվեն ասպիրանտական կրթություն իրակա նացնելու համար պահանջվող  չափանիշները և պայմանները։

	17.
հավելվածի 80-րդ կետի 8-րդ ենթակետի «բ» պարբերությունում «ամբիոնները» բառից հետո լրացնել «ռազմաուսումնական հաստատությունների հետ սերտ համագործակցության զարգացմամբ և խորացմամբ» բառերը, իսկ «զ» պարբերությունից հետո լրացնել նոր պարբերություն հետևյալ բովանդակությամբ.


«է. մշակել և ներդնել ռազմաուսումնական հաստատությունների հանրայնացման ծրագիր, կարևորելով ուսումնահետազոտական համատեղ կենտրոնների ստեղծումը,»,
	Չի ընդունվել:
Զարգացման ծրագիրը ընդհանրական է և վերաբերում է  կրթության բոլոր ենթաոլորտներին։ Որևէ ենթաոլորտ չի առանձնացվում իր հիմնախնդիրներով, կոնկրետ որևէ ենթաոլորտի ռազմավարական ուղղությունները կարող են արտացոլվել տվյալ ոլորտը սպասարկող ուսումնական հաստատության ռազմավարական փաստաթղթում։ 

	18.
հավելվածի 81-րդ կետի 5-րդ ենթակետի «դ» պարբերությունում «հաստատություններին» բառից հետո լրացնել «և ռազմաուսումնական հաստատություններին» բառերը, իսկ «ե» պարբերությունում «ուսանող-դասախոս» և «ուսանող-ոչ դասավանդող անձնակազմ» բառակապակցություններում «ուսանող» բառից հետո լրացնել «/կուրսանտ» բառը:
	Չի ընդունվել։
«Հաստատություններ» հասկացությունն ընդհանրական է և ներառում է      բոլոր ուսումնական հաստատությունները։
«Բարձրագույն կրթության և գիտության մասին» ՀՀ օրենքի նախագծով  սահմանվում է ուսանող (կուրսանտ, սովորող) հասկացությունը և բոլորի համար օգտագործվում է ընդհանրական «ուսանող» տերմինը։

	12. ՀՀ վարչապետի աշխատակազմ
	07.03.2022

	
	/20.2/6532-2022

	ՀՀ ազգային փոքրամասնությունների հիմնական խնդիրները՝
իրենց լեզվի և մշակույթի պահպանման գործածման և զարգացման ոլորտում, առաջարկություններ
Հայաստանի Հանրապետության կողմից վավերացված «Տարածաշրջանային կամ փոքրամասնությունների լեզուների եվրոպական խարտիան» և «Ազգային փոքրամասնությունների իրավունքների պաշտպանության շրջանակային կոնվենցիան» որոշակի պահանջներ ունեն կրթության և մշակույթի ոլորտում, որոնց լուծումը, կարծում ենք, կարիք ունի համակարգման:
Ցավոք, դրանք առնվազն ակնառու կերպով չեն արտացոլվել «Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» ՀՀ օրենքի նախագծում: Նախարարության կողմից իրականացված սույն մեծածավալ ու արժեքավոր նախագծի մշակման ու քննարկման աշխատանքներին մասնակցության հրավեր չի արվել վարչապետի աշխատակազմի ազգային փոքրամասնությունների և կրոնի հարցերի բաժնին, ինչպես նաև Ազգային փոքրամասնությունների հարցերով խորհրդին: Ելնելով սույն հանգամանքից, ինչպես նաև կարևորելով կրթական ոլորտի բարեփոխման ընթացքում ՀՀ ազգային փոքրամասնությունների կրթական մշակութային խնդիրների լուծման ու դրանց պլանավորման անհրաժեշտությունը, ստորև ներկայացնում ենք բաժնի կողմից տարիների ընթացքում բացահայտված խնդիրներն ու դրանց լուծման հնարավորությունները:
Կրթության ոլորտ
Ազգային փոքրամասնությունների (եզդիերեն, քրդերեն, ասորերեն) լեզուների ուսուցման, ուսուցիչների աշխատավարձի ցածր լինելու մասին.
Հայաստանը պարտավորվել է նախադպրոցական, տարրական, միջնակարգ, տեխնիկական և մասնագիտական կրթության շրջանակներում ապահովել տարածաշրջանային կամ փոքրամասնությունների լեզուների ուսուցանումը՝ որպես ուսումնական պլանի անբաժանելի մաս: Այս պահանջների կատարման դիտարկումն իրականացնող փորձագիտական  կոմիտեները  խրախուսում են  իշխանություններին  ավելացնել  ջանքերն  ասորերեն, քրդերեն  և եզդիերեն  կրթության  համար` ապահովելու  հետևյալ արդյունքները՝
1. ուսուցիչների բավարար քանակ,
2. բարձրագույն կրթության մակարդակով ուսուցիչների համապատասխան պատրաստում, վերապատրաստում և որակավորման բարձրացում` իրենց աշխատանքին զուգընթաց (ՀՀ վերաբերյալ փորձագետների կոմիտեի զեկույց, 23.09.09թ.),
3. ուսումնական նյութերի արդիականացում և դրանց անհրաժեշտ որակի ապահովում:

	Մասամբ է ընդունվել։
Նախագծի 81-րդ կետի 5-րդ ենթակետում ավելացվել է «է» պարբերությունը։
Առաջարկությունների որոշ մասը պահանջում է իրավիճակային լուծումներ, որոնց անդրադարձը ընդհանուր ռազմավարական փաստաթղթում նպատակահարմար չէ։  

	Նման խնդիր է դնում նաև Շրջանակային կոնվենցիայի 5-րդ հոդվածը, ըստ որի «Կողմերը պարտավորվում են նպաստել ազգային փոքրամասնություններին պատկանող անձանց համար այնպիսի պայմանների ստեղծմանը, որոնք նրանց անհրաժեշտ են իրենց մշակույթը պահպանելու և զարգացնելու, ինչպես նաև ինքնության հիմնական տարրերը` կրոնը, լեզուն, ավանդույթները և մշակութային ժառանգությունը պահպանելու համար»:
Մեր դիտարկումները, ինչպես նաև Խորհրդատվական կոմիտեն և ազգային փոքրամասնությունների ներկայացուցիչները վկայում են, որ.
1-ա/բացակայում է պետական աջակցությունը հունարենի դասավանդման ոլորտում, հունարենը չի դասավանդվում դպրոցներում:
Ռուսերենով դասավանդվող դասարաններում նկատվում է կրթական ծրագրին համապատասխանող ուսումնական նյութերի ոչ բավարար ծավալ:
Եզդիերեն դասագրքերի բովանդակությունը չի գոհացնում եզդի համայնքի մի զգալի մասին:
Եզդիերենը չի դասավանդվում հայ-եզդի խառը բնակության բազմաթիվ բնակավայրերի մեծ մասում (կարիք կա նման հնարավորության մասին տեղյակ պահել բնակչությանը և նրանց հետ խորհրդակցելով ձեռնարկել մայրենի լեզվի դասավանդումը):
Չի խրախուսվում եզդիերենի, քրդերենի, ասորերենի գործածությունը նախադպրոցական կրթության շրջանակում, հաճախ բացակայում են դրա համար անհրաժեշտ շենքային պայմանները: 
Մինչև տարրական դպրոց գնալը համապատասխան հնարավորություններ և պայմաններ չեն ապահովված, որպեսզի կոմպակտ բնակության վայրերում եզդի և ռուս-մոլոկան երեխաները բավարար մակարդակով սովորեն և յուրացնեն հայերենը, ինչը հնարավորություն կտա նախ լիովին ինտեգրվել հասարակության մեջ, երկրորդ՝ նախապայմաններ ստեղծե լերեխայի կրթական մակարդակի բարելավման համար:
1-բ/դպրոցները չունեն անհրաժեշտ թվով որակյալ ուսուցչական կադրեր (հատկապես եզդիերենի, քրդերենի ու ասորերենի),
1-գ/ուսուցիչների աշխատավարձը կապված է աշակերտների թվաքանակի հետ և խիստ ցածր է: Այս հանգամանքն ուղղակիորեն բացասաբար է ազդում. Գործող ուսուցիչները խուսափում են այդ աշխատանքից, իսկ երիտասարդությունը, չտեսնելով որոշակի հեռանկար, խուսափում է այդ մասնագիտությունն ընտրել: Այս հանգամանքը թույլ չի տալիս իրականացնել ՀՀ կողմից համապատասխան կոնվենցիայով ստանձնած պարտավորությունները:
2/ Արագածոտնի մարզի որոշ դպրոցներում մայրենի լեզուն դասավանդվում է երկու լեզվով՝ եզդիերեն և քրդերեն, որն անընդունելի է: 
Հատուկ ուշադրություն դարձնել այն հանգամանքին, որպեսզի դասավանդվող լեզվի ընտրությունը կատարեն աշակերտները կամ նրանց ծնողները:
Միջնակարգ կրթության ասորերեն դասագիրքն ապահովված չէ բոլոր դասարանների համար:
3/Դպրոցների և մանկապարտեզների զգալի մասը նորոգված չէ: Դրանք կառուցված են հիմնականում 50-ական թվականերին և գտնվում են ողբալի վիճակում: Անհրաժեշտություն կա նորոգելու (հիմնանորոգելու) կամ կառուցելու նախադպրոցական հաստատություններ և դպրոցներ:

	

	Այս խնդիրների լուծման հնարավոր քայլեր ենք համարում.
· Պարզել կարիքը, թե՝
ա/ այդ երեք լեզուներից (եզդիերեն, քրդերեն ու ասորերեն) որ լեզվով որքան ուսուցչի անհրաժեշտություն կա,
բ/ առկա ուսուցիչների որ մասն է միջնակարգ կրթությամբ, որը` բարձրագույն:
· Մշակել՝ 
ա/ որևէ կրթական հաստատությունում եզդիերենի, քրդերենի, ասորերենի ուսուցիչների պատրաստման և որակավորման համակարգ (կարգը, առարկաները, ուսուցման ժամկետը, անհրաժեշտ միջոցները, ավարտական վկայականը…),
բ/ ուսուցիչների խրախուսման տարբեր եղանականեր՝ ազգային փոքրամասնությունների ներկայացուցիչների միջավայրում մանկավարժական կրթությունը խթանելու նպատակով (մշակել ԲՈՒՀ-երում լեզվի ու մշակույթի գծով ազգային փոքրամասնությունների համայնքների ներկայացուցիչների համար անվճար կամ զեղչով ուսուցման որոշակի թվով տեղերի հատկացման պարբերական գործող համակարգ, առաջարկել կրթաթոշակ, նրանց ապահովել անվճար կամ զեղչով հանրակացարանով):
գ/ շարունակել բոլոր երեխաների համար նախադպրոցական կրթության ապահովմանն ուղղված ջանքերը,
դ/ համապատասխան կարգ, որը հնարավորություն կտա ազգությամբ եզդի, քուրդ, հույն և ասորի (և մյուս) դիմորդներին արտոնյալ (մրցույթից դուրս) պայմաններով ընդունվելու ՀՀ համապատասխան բուհերի լեզվի, պատմության, մշակույթի, լրագրության, պարարվեստի ֆակուլտետներ՝ պայմանով, որ առնվազն 5 տարի պետք է աշխատի համայնքում ՀՀ ստանձնած պարտավորությունների կատարման ուղղությամբ:
Ինչպես նաև հետևել «ՀՀ միջին և բարձրագույն մասնագիտական ուսումնական հաստատությունների ընդունելության պետական պատվերի ձևավորման և իրականացման կարգը հաստատելու մասին» ՀՀ կառավարության 01.06.99թ. թիվ 370 որոշման կիրարկմանը, իրականացնել մասնագետների պահանջարկի վերլուծություն և ձևավորել տվյալ ոլորտի մասնագիտությունների անվճար ուսուցման ընդունելության տեղերի թիվը` ներառելով համապատասխան մասնագիտությունների անվանացանկը (լեզվի, մշակույթի, լրագրության):
Ազգային փոքրամասնության պատկանող ուսանողներին ընդգրկել ուսման վարձավճարի զեղչման իրավունք ունեցողների բուհական ցանկերում:

	բ) ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ցանկի «Կրթություն» բաժնի  17-րդ նպատակի 17․1 միջոցառումով նախատեսվում է ազգային փոքրամասնություններին օժանդակելու նպատակով բարձրագույն կրթության բակալավրի կրթական աստիճանով (այդ թվում՝ անընդհատ ու ինտեգրացված կրթական ծրագրերով)  յուրաքանչյուր տարի մինչև 7 անվճար տեղերի հատկացում։

	· Միջոցներ ձեռնարկել՝
ա/ բարձրացնելու համար համայնքներում ազգային փոքրամասնությունների լեզուներ դասավանդող ուսուցիչների աշխատավարձը (որպես տարբերակ կարող է լինել այս նպատակով հատուկ կարգավիճակի դպրոցների ցանկի սահմանումը, կամ աշխատավարձի բարձրացման որոշակի գործակցի ներմուծումը, կամ նրանց իրավունք և հնարավորություն ընձեռնել երկրորդ առարկա դասավանդելու, և այդ նպատակով կազմակերպել համապատասխան դասընթացներ):

բ/ ապահովել հանրակրթական դպրոցների համար կազմվող և հրատարակվող դասագրքերի որակը՝ ներգրավելովտվյալ ազգության մտավորականության գիտամանկավարժական ողջ ներուժը: Միջոցներ ձեռնարկել վերարտադրելու նրանց գիտամանկավարժական ներուժը ակադեմիական մակարդակում, հնարավորություն ստեղծել կրթություն ստանալ և փորձի փոխանակում իրականացնել արտերկրյա համապատասխան բուհերում:
գ/ մանկապարտեզների շենքերի բացակայության դեպքում, մինչև խնդրի հիմնական լուծումը,երեխաներին նախապատրաստելու նպատակով հարկ կա գործող դպրոցների տարածքում կազմակերպել նախադպրոցական դասարաններ, որտեղ կապահովվի, մասնավորապես, ուսուցման լեզու հանդիսացող հայերենի նվազագույն ուսուցումն ու երեխայի ծանոթացումը դպրոցական կյանքին:

դ/ ապահովել մանկապարտեզների և դպրոցների շենքերի անհրաժեշտ հիմնորոգումն ու կահավորումը:
	

	Այլ խնդիրներ.
1. Ուսումնական պլանում ազգային փոքրամասնությունների լեզվի ուսուցումը նախատեսված է սկսել 1-ին դասարանից, սակայն որոշ դպրոցներում այն սկսում են 2-րդից, որի մասին անընդհատ բողոքներ է ներկայացնում եզդիական համայնքի ներկայացուցիչը: Մյուս կողմից, ուսուցիչները և ազգային փոքրամասնությունների այլն երկայացուցիչներ պնդում են, որ 1-ին դասարանից իրենց մայրենի լեզվի ուսուցումը խանգարում է հայերենի յուրացմանը, որը ՀՀ-ում կրթության բոլոր աստիճանների ուսուցման լեզուն է, և դրա թերուսուցումը կխանգարի կրթության հետագա ընթացքին: Այս կապակցությամբ հարկ է նկատի ունենալ նաև, որ ՀՀ կողմից ընդունված «Տարածաշրջանային կամ փոքրամասնությունների լեզուների եվրոպական խարտիան» (հոդված 8, կետ 1) ևս հորդորում է ա/ փ.լեզուներն ուսուցանել՝ «առանց վնասելու պետության պաշտոնական լեզվի ուսուցմանը»:
 2. Անհրաժեշտ է բոլոր այն բնակավայրերի դպրոցներում, որտեղ ծնողները «խնդրանք են ներկայացրել, և որոնց քանակը համարվում է բավարար» («Տարածաշրջանային կամ փոքրամասնությունների լեզուների եվրոպական խարտիա», հոդված 8, 1-ա III),կազմակերպել տվյալ ազգային փոքրամասնության լեզվի (եզդիերեն, քրդերեն, ասորերեն, հունարեն և և այլն) ուսուցանումը: Նախապես իրազեկել տեղի բնակչությանը իրենց սույն իրավունքի մասին:
«Տարածաշրջանային կամ փոքրամասնությունների լեզուների եվրոպական խարտիա»-ն պահանջում է նաև տեխնիկական և մասնագիտական կրթության շրջանակում ապահովել համապատասխան տարածաշրջանային կամ փոքրամասնությունների լեզուների ուսուցանումը «որպեսուսումնական պլանի անբաժանելի մաս»՝ առնվազն այն աշակերտների համար, որոնք (կամ՝որոնց ընտանիքները) այդպես են ցանկանում, և որոնց թիվը համարվում է բավարար (Խարտիա հոդված 8, 1-g III):
3.Եզդիերենի ուսուցիչների սոցիալական փաթեթից չօգտվելու մասին.
Սույն խնդրով մեկ անգամ չէ, որ դիմել են եզդիական համայնքի ներկայացուցիչները: «Տարածաշրջանային կամ փոքրամասնությունների լեզուների եվրոպական խարտիա»-ով ՀՀ-ն պարտավորություն է ստանձնել ուսումնական հաստատություններում դասավանդել ազգային փոքրամասնությունների լեզուները: Շրջանակային կոնվենցիայի 4-րդ հոդվածի համաձայն՝
«Կողմերը պարտավորվում են, անհրաժեշտ դեպքերում, ձեռնարկել համապատասխան միջոցներ, որպեսզի տնտեսական, սոցիալական, քաղաքական և մշակութային կյանքի բոլոր բնագավառներում, աջակցեն ազգային փոքրամասնությանը և բնակչության մեծամասնությանը պատկանող անձանց միջև լիակատար և իրական հավասարությանը: Այս նպատակով Կողմերը ըստ պատշաճի պետք է հաշվի առնեն ազգային փոքրամասնություններին պատկանող անձանց առանձնահատուկ պայմանները:
Երկրորդ կետի դրույթներին համապատասխան ընդունված միջոցները չպետք է համարվեն խտրականություն»:
Բացի այս, համաձայն ՀՀ Սահմանադրության 14.1 հոդվածի՝ Բոլոր մարդիկ հավասար են օրենքի առջև: 

«Խտրականությունը, կախված սեռից, ռասայից, մաշկի գույնից, էթնիկական կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է»: 
Սույնը հաստատում է նաև ՀՀ վավերացրած մյուս՝ «Քաղաքացիական և քաղաքական իրավունքների մասին դաշնագիրը», որի (հոդված 26) համաձայն՝ 
«Բոլորը հավասար են օրենքի առջև և, առանց որևէ խտրականության, ունեն օրենքով հավասար պաշտպանվածության իրավունք: Այդ կապակցությամբ օրենքով պետք է արգելվի ցանկացած խտրականություն և բոլորի համար երաշխավորվի հավասար ու արդյունավետ պաշտպանություն խտրականությունից այնպիսի հիմքերով, ինչպիսին են ռասան, մաշկի գույնը, սեռը, լեզուն, կրոնը, քաղաքական կամ այլ համոզմունքը, ազգային կամ սոցիալական ծագումը, գույքային դրությունը, ծնունդը կամ այլ կարգավիճակը»:
Թեև սույն հարցն իր ոլորտով ուղղակիորեն վերաբերում ՀՀ աշխատանքի և սոցիալական հարցերի նախարարությանը, սակայն այս հարցն առաջանում է կրթության ոլորտի մասնագետների պատրաստման, շահագրգռման խնդրից, ուստի, կարծում ենք, որ հենց ՀՀ ԿԳՄՍ նախարարության կողմից պետք է այն բարձրացվի:
1. Արդյունավետ միջոցներ մշակել տարածաշրջանային կամ փոքրամասնությունների լեզուներով համարժեք նախադպրոցական, դպրոցական և տեխնիկական կրթությանը աջակցելու և/կամ խրախուսելու համար:
2.Դպրոցներում ազգային փոքրամասնությունների ազգային ավանդույթներին, մշակույթին ու պատմությանը քիչ անդրադարձ է կատարվում.
ազգային փոքրամասնությունների՝ որպես հասարակության բաղկացուցիչ մասի, պատմության, մշակույթի և իրավունքներին վերաբերող առարկան պետք է դասավանդվի բոլոր դպրոցներում՝ իրենց երկրի մշակութային և էթնիկական բազմազանության վերաբերյալ երեխաների իրազեկվածության մակարդակը բարձրացնելու համար: Անհրաժեշտ է նաև առնվազն ազգային փոքրամասնությունների երեխաներին ամբողջական ակադեմիական բնույթի տեղեկատվություն տրամադրել իրենց կրոնների մասին:
3.Եզդի, քուրդ և ռուս-մոլոկան երեխաների հաճախումները շատ ցածր են ,պետք է ուշադրություն դարձնել դպրոցը շուտ լքելու(6-րդ, 7-րդ, 8-րդ դասարան) և մասնագիտական կրթություն չստանալու երևույթին: Անհրաժեշտ է մշակել սույնը կանխելու գործուն միջոցառումներ:
4.Ազգային փոքրամասնությունների լեզուների գործածումը հասարակական ոլորտում (մարզպետարան, հիվանդանոց, ոստիկանություն և այլն):
Որպես պարտավորության կատարման տարբերակ կարելի է խրախուսել և դրամաշնորհներ տրամադրել այն հասարակական կազմակերպություններին (այդ թվում նաև ազգային փոքրամասնությունների), որոնք կներկայացնեն տեղերում (համայնքների հետ համագործակցելով) տվյալ լեզվի ուսուցման, դրանով զանազան միջոցառումներ կազմակերպելու գործուն ծրագրեր:
5.Աջակցել «Տարածաշրջանային կամ փոքրամասնությունների լեզուների եվրոպական խարտիա»-ով պաշտպանվող հունարենի ուսուցմանը (Լոռու մարզի Ստեփանավանի, Ալավերդու, Կողես և Յաղդան գյուղերի հանրակրթական դպրոցներին կամ հույների կիրակնօրյա դպրոցներին):
6.Ազգային փոքրամասնություններին աջակցություն ցուցաբերել դասընթացների միջոցով` պատրաստելու լրատվամիջոցների գծով մասնագետներ:
7.Կազմակերպել  ազգային փոքրամասնությունների  ուսուցիչների և երեխաների  մրցույթներ:
8.Կրկնապատկել եզդի երեխաների՝ հատկապես աղջիկների առջև ծառացած՝ կրթության մատչելիության հետ կապված դժվարություններն առանց հետագա ձգձգումների վերացնելուն ուղղված ջանքերը:
9.Քննարկել և մշակել ՀՀ տարածքում դպրոցականների (հիմնական մասնակիցները՝ 7-ից մինչև 17 տարեկան) համար կազմակերպվող ամառային հանգստի առողջարանային, բակային կամ այլ ճամբարների կազմակերպման (կրթական, դաստիարակչական, սանիտարական ուղենիշեր և չափանիշներ) և պետական հսկողության անհրաժեշտ միջոցներ (այդ թվում՝ անհրաժեշտության դեպքում նաև իրավական կարգավորում)՝ երաշխավորելու և ապահովելու համար դրանց մասնակից երեխաների ֆիզիկական, հոգեկան առողջությունը, անվտանգությունը, հայրենասեր քաղաքացու և Հայոց բանակի զինվորի կերպարի ձևավորումը:
10.Ամեն տարի ՀՀ վարչապետի համապատասխան որոշմամբ ստեղծվում է դպրոցականների ամառային հանգստի կազմակերպման միջգերատեսչական հանձնաժողով, որը կազմակերպում է զոհված ազատամարտիկների, ծնողազուրկ և սակավ ապահովված բազմազավակ ընտանիքների դպրոցահասակ երեխաների ամառային հանգիստը: Նկատի ունենալով սույն հանգամանքը, առաջարկում ենք այսուհետ նշյալ երեխաների ցուցակում ներառել նաև ազգային փոքրամասնություններին պատկանող համանման սոցիալական կարգավիճակ ունեցող երեխաներին:
11. Քննարկման առարկա դարձնել «Հայաստանի Հանրապետության լեզվական քաղաքականության պետական ծրագիրը հաստատելու մասին» ՀՀ կառավարության 2002թ. փետրվարի 18-ի N138 որոշումը, մասնավորապես ազգային փոքրամասնություններին վերաբերող մասերը:  Այդ որոշմամբ նախատեսված ամենահեռահար ծրագրերը հասնում են մինչև 2005թ., այսինքն բոլորովին հնացել են:
Վերոհիշյալ խնդիրներն առանձնացված են որպես ամենահիմնական, որոնց անհապաղ լուծման հորդոր են անում «Տարածաշրջանայաին կամ փոքրամասնությունների լեզուների եվրոպական խարտիա»-ն և «Ազգային փոքրամասնությունների իրավունքների պաշտպանության կոնվենցիա»-ն: 
Այս խնդիրների լուծման գործընթացներում անպայմանորեն հարկ է ներառել նաև տվյալ համայնքի շահագրգիռ ներկայացուցիչներին՝ քննարկել նրանց հետ և լսել նրանց կարծիքը:
	

	ՀՀ մարզպետարաններ


	 1. ՀՀ Արագածոտնի մարզպետարան
	22.02.2022 թ.

	
	N 01 /4/00835-2022

	 Առաջարկություններ և առարկություններ չկան
	

	2. ՀՀ Արարատի մարզպետարան
	16.02.2022 թ.

	
	N 01 //00786-2022

	 Նախագիծը  քննարկվել է ՀՀ Արարատի մարզպետարանում և արժանացել  հավանության:

	

	3. ՀՀ Արմավիրի մարզպետարան
	22.02.2022 թ.

	
	N 01 /11.1/01095-2022

	 Նախագծի վերաբերյալ առաջարկություններ չկան
	

	 4. ՀՀ Գեղարքունիքի մարզպետարան
	18.02.2022 թ.

	
	N 01.1 //1087-2022

	Նախագծի վերաբերյալ դիտողություններ և առաջարկություններ չկան
	

	 5. ՀՀ Լոռու մարզպետարան
	28.02.2022 թ.

	
	N 01 /106,3,10/01481-2022

	Առաջարկություն և դիտողություններ չկան

	

	6. ՀՀ Կոտայքի մարզպետարան
	25.02.2022 թ.

	
	N 01 /06.1/01060-2022

	Նախագծի վերաբերյալ դիտողություններ և առաջարկություններ չկան
	

	7. ՀՀ Շիրակի մարզպետարան
	17.02.2022 թ.

	
	N 01 //01197-2022

	Նախագծի վերաբերյալ դիտողություններ և առաջարկություններ չկան
	

	8. ՀՀ Սյունիքի մարզպետարան
	25.02.2022 թ.

	
	N 01 //01287-2022

	Նախագծի վերաբերյալ դիտողություններ և առաջարկություններ չկան
	

	9. ՀՀ Վայոց ձորի մարզպետարան
	28.02.2022 թ.

	
	N 01 /09.3/1417-2022

	Նախագծի վերաբերյալ դիտողություններ և առաջարկություններ չկան
	

	10. ՀՀ Տավուշի մարզպետարան
	28.02.2022 թ.

	
	N 01//00878-2022

	1. Առաջարկում եմ, համընդհանուր ներառական սովորողակենտրոն կրթական միջավայրի ստեղծման գործընթացում ներառել ոչ միայն կրթության առանձնահատուկ պայմանների կարիք ունեցող, այլ նաև առանձնահատուկ ընդունակություններ ունեցող աշակերտներին:
	Մասամբ է ընդունվել։
Ներկայացված առաջարկությունն արդեն իսկ արտացոլված է «Հանրակրթության մասին»  օրենքում փոփոխություններ և լրացումներ կատարելու մասին» ՀՀ օրենքի նախագծում, որը հավանության է արժանացել ԱԺ-ի կողմից 2022թ․ փետրվարի 9-ի նիստում։ Նախագծով «Հանրակրթության մասին» 2009 թվականի հուլիսի 10-ի ՀՕ-160-Ն օրենքի 3-րդ հոդվածի 1-ին մասում 10.2-րդ կետը շարադրվել է հետևյալ խմբագրությամբ՝      
 «10.2) կրթության առանձնահատուկ պայմանների կարիք ունեցող անձ՝ խոսքի և լեզվի, հաղորդակցման, լսողության, տեսողության, ինտելեկտի (մտավոր), հուզական, վարքի, շարժունակության եւ այլ խնդիրներով պայմանավորված՝ ուսուցման հետ կապված դժվարություններ ունեցող, ինչպես նաև բացառիկ ընդունակություններ ունեցող անձ, որին հանրակրթական հիմնական ծրագրերը յուրացնելու համար անհրաժեշտ են կրթության առանձնահատուկ պայմաններ, ներառյալ՝ խելամիտ հարմարեցումներ.»։

	2. Նախադպրոցական կրթության ոլորտում առաջարկում եմ համայնքային բյուջեից նախադպրոցական ուսումնական հաստատությունների ֆինանսավորման գործընթացում անհրաժեշտության դեպքում կիրառել պետության կողմից համաֆինանսավորման մեխանիզմը:
	Չի ընդունվել։
ՀՀ կառավարության 2021 թվականի օգոստոսի 18-ի N 1363 - Ա որոշմամբ հաստատված 2021-2026թթ․ ծրագրով, ՀՀ կառավարությունն արդեն իսկ պարտավորություն է ստանձնել՝  նախա տեսելով շարունակել նախադպրոցական ծառայությունների ընդլայնման, դրանց որակի բարձրացման, երեխայի զարգացման ամբողջական միջավայրի ձևավորման, նախադպրոցական հաստա տությունների մանկավարժների մասնա գիտական կարողությունների շարունա կական բարելավման ուղղությամբ։ Այս նպատակով նախադպրոցական կրթության ոլորտի համար սահմանվել են հետևյալ թիրախները՝
 1) մինչև 2026 թվականը կառուցել, հիմնանորոգել կամ վերանորոգել առնվազն 500 մանկապարտեզ և նախակրթարան՝ ապահովելով դրանց ամբողջական հագեցումը անհրաժեշտ գույքով և սարքավորումներով, 
2) մինչև 2026 թվականը նախադպրոցական հաստատություններում ընդգրկված 3-5 տարեկան երեխաների թիվը հասցնել առնվազն 85 տոկոսի։ Հիմնական խնդիրն է՝ ապահովել նախադպրոցական կրթության մատչելիություն՝ հատկապես սոցիալապես անապահով ընտանիքների երեխաների համար, և ներդնել նախադպրոցական այլընտրանքային ծառայություններ՝  նախադպրոցական հաստատություններ չունեցող համայնքներում։ Եվ  ՀՀ կառավարության ծրագրով  նախադպրոցական կրթական ծրագրերի իրականացման նպատակով համաֆինանսավորում նախատեսված չէ։

	11. Երևանի քաղաքապետարան
	01.03.2022թ.

	
	N 01/7-20183հ

	 Նախագծի հավելվածի 80-րդ կետի՝
	

	1. 2-րդ ենթակետի պարբերությունները շարադրել հետևյալ հաջորդականությամբ՝  «ա» պարբերությունից հետո շարադրել «ե» և «զ» պարբերությունները՝ ապահովելով մտքի, ինչպես նաև կրթական աստիճաններին անդրադառնալու տրամաբանական հաջորդականությունը.
	Ընդունվել է:


	2. 5-րդ ենթակետի «դ» պարբերությունը շարադրել հետևյալ խմբագրությամբ. «դ.առանձնակի շեշտադրում սովորողների ռազմահայրենասիրական դաստիարակությանը, հայրենաճանաչողության ու ազգային արժեհամակարգի ձևավորմանը՝ այս համատեքստում կարևորելով նաև հայրենագիտական առարկաների ուսուցման արդյունավետության խթանումը».

	Ընդունվել է:


	 3. 8-րդ ենթակետում «2020թ. արցախյան պատերազմից քաղված դասերով պայմանավորված, նախատեսվում է» բառերը փոխարինել «2020թ. արցախյան պատերազմից և արտակարգ իրավիճակներից քաղված դասերով պայմանավորված, նախատեսվում է»՝ բառերով, ինչպես նաև ենթակետը լրացնել նոր «է» պարբերությամբ հետևյալ բովանդակությամբ. «է.ուսումնական հաստատություններում քաղաքացիական պաշտպանության միջոցառումների խթանում՝ ռազմական և արտակարգ իրավիճակներին արձագանքելու վարքականոնների ուսուցման, առաջին օգնության հմտությունների ձևավորման, գործնական վարժանքների անցկացման խրախուսման միջոցով»:
	Ընդունվել է մասամբ։
Առաջարկվող նոր՝ «է» պարբերության դրույթը Հանրակրթության պետական չափորոշչի 4-րդ գլխի 10-րդ մասի 50)-րդ կետով սահմանված վերջնարդյունքն է՝  «Ծրագրի շրջանավարտը պետք է տիրապետի քաղաքացիական պաշտպանության և առաջին օգնության հիմունքներին, ճիշտ կողմնորոշվի արտակարգ իրավիճակներում»։ Ուստի այս փաստաթղթում «է» պարբերությունը կլինի անհարկի կրկնություն։

	 4. Առանձին պարբերությամբ դրույթ նախատեսել, որով կսահմանվի  սովորողների շրջանում առողջ ապրելակերպի ձևավորումը, այդ թվում՝ ռիսկային վարքագծի կանխարգելմանը միտված ուսուցման արդյունավետության բարձրացումը, գեղագիտական դաստիարակության կարևորումը:
	Չի ընդունվել։
Առաջարկվող ձևակերպումը հանրակրթության ոլորտին վերաբերող այնպիսի դրույթներ են, որոնք արդեն իսկ արտացոլված են հանրակրթության պետական չափորոշչում և «Հանրակրթության մասին» ՀՀ օրենքում։

	 5. Օրենքի նախագծի հավելվածի 81-րդ ենթակետը լրացնել նոր պարբերությամբ որով՝ կնախատեսվի հայաստանյան և արտերկրի  ուսումնական հաստատությունների միջև համագործակցային, փոխանակման ծրագրերի խթանման մասին դրույթը:
	Չի ընդունվել:
Առաջարկը Նախագծի «Կրթական ծառայությունների և արտադրանքի միջազգայնացում և արտահանում» մասում ամբողջությամբ արտացոլված է: 



